
	B ರಾಕೇಶ್‍ ನಾಯ್ಕ
	B ಖಾಸಗಿ ವಲಯದಲ್ಲಿ ನೌಕರ
	ಪ್ರಾಸಾ-1ರವರು ಮುಂದುವರಿದು ತಮ್ಮ ಸಾಕ್ಷ್ಯದಲ್ಲಿ ದಿ.7-4-25 ರಂದು ಅಪಘಾತ ನಡೆದ ಸ್ದಳಕ್ಕೆ ಪೊಲೀಸರು ಬಂದಿದ್ದು ನಾನು ಅಪಘಾತ ಸ್ದಳವನ್ನು ತೋರಿಸಿದ್ದೇನೆ. ನಂತರ ಪೋ ಠಾಣೆಗೆ ಬಂದಿದ್ದು ಪೊಲೀಸರು ನನ್ನ ಸಹಿ ಪಡೆದಿದ್ದಾರೆ. ಪೋ ಠಾಣೆಯಲ್ಲಿ ಪೊಲೀಸರು ಸ್ಕೂಟಿಯನ್ನು ಸ್ವಾಧೀನಪಡಿಸಿಕೊಂಡಿದ್ದಾರೆ. ನನ್ನ ತಮ್ಮ ಇಬ್ರಾಹಿಂನನ್ನು ಮಹಾವೀರ ಆಸ್ಪತ್ರೆಯಿಂದ ಪುತ್ತೂರಿನ ಸರ್ಕಾರೀ ಆಸ್ಪತ್ರೆಗೆ ಶಿಫ್ಟ್ ಮಾಡಿದ್ದಾರೆ. ಅವರ ಕುತ್ತಿಗೆ ಭಾಗಕ್ಕೆ ತೀವ್ರತರವಾದ ಗಾಯವಾಗಿತ್ತು, ಅಲ್ಲಿ ವೈದ್ಯರು 2 ದಿನ ಚಿಕಿತ್ಸೆ ಕೊಟ್ಟು ನಂತರ ಮಂಗಳೂರಿನ ವೆನ್ಲಾಕ್‍ ಆಸ್ಪತ್ರೆಗೆ ಚಿಕಿತ್ಸೆಗಾಗಿ ಕಳುಹಿಸಿದರು. ಅಲ್ಲಿನ ವೈದ್ಯರು ಪರೀಕ್ಷಿಸಿ ನನ್ನ ತಮ್ಮ ಉಳಿಯುವುದಿಲ್ಲ ಮನೆಗೆ ಕರೆದುಕೊಂಡು ಹೋಗಿ ಎಂದು ಹೇಳಿದ್ದು ನಾವು ವಾಪಸ್ಸು ಮನೆಗೆ ನನ್ನ ತಮ್ಮನನ್ನು ಕರೆದುಕೊಂಡು ಬಂದಿದ್ದು ಆತ 2 ದಿನ ಕಳೆದ ನಂತರ ಅಪಘಾತವಾದ 10 ದಿನಗಳ ನಂತರ ಮೃತನಾಗಿರುತ್ತಾನೆ. ನನ್ನ ತಮ್ಮ ಮೃತನಾದ ಬಗ್ಗೆ ಪೋಲೀಸರಿಗೆ ಮಾಹಿತಿ ಕೊಟ್ಟಿದ್ದೇನೆ. ಅಪಘಾತ ಸಂಬಂಧಿತವಾಗಿ ಪೊಲೀಸರು ನನ್ನನ್ನು ವಿಚಾರಣೆ ಮಾಡಿದ್ದಾರೆ ಎಂದು ಸಾಕ್ಷ್ಯ ನುಡಿದಿರುತ್ತಾರೆ ಇದಕ್ಕೆ ನೀವೇನು ಹೇಳುವಿರಿ ?
	ಪ್ರಾಸಾ-6ರವರು ಮುಂದುವರಿದು ತಮ್ಮ ಸಾಕ್ಷ್ಯದಲ್ಲಿ ದಿ.29-5-25 ರಂದು ಮೃತ ವ್ಯಕ್ತಿಯ ಮರಣ ಕಾರಣವನ್ನು ತಿಳಿಯಲು ಪುತ್ತೂರಿನ ಸರ್ಕಾರೀ ಆಸ್ಪತ್ರೆಯ ವೈದ್ಯಾಧಿಕಾರಿಯವರಿಗೆ ಕೋರಿಕೆಯನ್ನು ಸಲ್ಲಿಸಿ ಅವರಿಂದ ವರದಿಯನ್ನು ಪಡೆದಿರುತ್ತೇನೆ. ವೈದ್ಯಾಧಿಕಾರಿಗಳು ನೀಡಿದ ವರದಿಯಲ್ಲಿ ಮೃತ ವ್ಯಕ್ತಿಯು ಅಪಘಾತದಿಂದ ಆದ ಗಾಯಗಳಿಂದಲೇ ಸಾವಿಗೀಡಾಗಿರುವುದು ಕಂಡುಬಂದಿರುತ್ತದೆ. ಆದಕಾರಣ ಯು ಡಿ ಆರ್ ಅಂತಿಮ ವರದಿಯನ್ನು 21.6.25 ರಂದು ತಯಾರಿಸಿ ಮಾನ್ಯ ಉಪವಿಭಾಗಾಧಿಕಾರಿಯವರ ನ್ಯಾಯಾಲಯಕ್ಕೆ ಸಲ್ಲಿಸಿರುತ್ತೇನೆ. ದಿ.24.6.25 ರಂದು ಇಬ್ರಾಹಿಂ ರವರ ಸಾವು ಅಪಘಾತದಿಂದ ಆದ ಗಾಯಗಳಿಂದ ಆಗಿದೆ ಎಂದು ಕಂಡುಬಂದ ಕಾರಣ ಕಲಂ 281 ಹಾಗೂ 106 ಬಿಎನಏಸ್‍ ಕಾಯಿದೆಯಂತೆ ಪರಿವರ್ತಿಸಿ ತನಿಖೆ ಕೈಗೊಳ್ಳಲು ಅನುಮತಿಸುವಂತೆ ಮಾನ್ಯ ನ್ಯಾಯಾಲಯಕ್ಕೆ ಕೋರಿಕೆ ಪತ್ರ ಸಲ್ಲಿಸಿರುತ್ತೇನೆ. ನಂತರ ಅದೇ ದಿನ ಚಾಸಾ-19 ರವರ ಹೇಳಿಕೆಯನ್ನು ದಾಖಲಿಸಿಕೊಂಡಿರುತ್ತೇನೆ. ದಿ.27-6-25 ರಂದು ಚಾಸಾ-1 ಮತ್ತು ಚಾಸಾ-4 ರವರ ಮುಂದುವರಿದ ಹೇಳಿಕೆ, ಹಾಗೂ ಚಾಸಾ-3, ಮತ್ತು 2 ರವರ ಮರುಹೇಳಿಕೆಯನ್ನು ದಾಖಲಿಸಿಕೊಂಡಿರುತ್ತೇನೆ. ನಂತರ ಪ್ರಕರಣದ ಮುಂದಿನ ತನಿಖೆಗಾಗಿ ಕಡತವನ್ನು ಚಾಸಾ-23 ರವರಿಗೆ ವಹಿಸಿಕೊಟ್ಟಿರುತ್ತೇನೆ ಎಂದು ಸಾಕ್ಷ್ಯ ನುಡಿದಿದ್ದು ಅದಕ್ಕೆ ನೀವೇನು ಹೇಳುವಿರಿ ?
	ಪ್ರಾಸಾ-9ರವರು ಮುಂದುವರಿದು ತಮ್ಮ ಸಾಕ್ಷ್ಯದಲ್ಲಿ ಆರೋಪಿ ರಾಕೇಶ್‍ ನಾಯಕ್‍ ರವರ ಚಾಲನಾ ಪರವಾನಗಿಯನ್ನು ವಶಕ್ಕೆ ಪಡೆಯುವ ಕುರಿತು ನೋಟೀಸನ್ನು ಜಾರಿಗೊಳಿಸಿದ್ದೇನೆ. ನಂತರ ಚಿಕಿತ್ಸೆ ಪಡೆದ ಅಶ್ವಿನಿಯವರ ಗಾಯದ ಪ್ರ ಪತ್ರವನ್ನು ನೀಡುವ ಬಗ್ಗೆ ವೈದ್ಯಾಧಿಕಾರಿಯವರಿಗೆ ಮನವಿ ಪತ್ರ ನೀಡಿದ್ದೇನೆ. ಅಪಘಾತಪಡಿಸಿದ ವಾಹನದ ಪರಿವೀಕ್ಷಣೆ ನಡೆಸಿ ವರದಿ ನೀಡುವಂತೆ ಆರ್ ಟಿ ಒ ಪುತ್ತೂರುರವರಿಗೆ ಮನವಿ ಪತ್ರ ಸಲ್ಲಿಸಿದ್ದೇನೆ. ಅಪಘಾತ ಸ್ದಳದಲ್ಲಿ ಮಾಡಿದ ಮಹಜರು ಸಂಬಂಧ ನಡೆಸಿದ ವಿಡಿಯೋ ಚಿತ್ರೀಕರಣ ಸಂಬಂಧಿತ ಡಿವಿಡಿಯನ್ನು ನ್ಯಾಯಾಲಯಕ್ಕೆ ಹಾಜರುಪಡಿಸಿದ್ದೇನೆ. ನಾನು ಆರ್ ಟಿ ಒ ರವರಿಂದ ಐ ಎಮ್‍ ವಿ ವರದಿಯನ್ನು ಸ್ವೀಕರಿಸಿರುತ್ತೇನೆ. ನಂತರ ಕಡತವನ್ನು ಚಾಸಾ-23 ರವರಿಗೆ ವಹಿಸಿಕೊಟ್ಟಿರುತ್ತೇನೆ ಎಂದು ಸಾಕ್ಷ್ಯ ನುಡಿದಿದ್ದು ಅದಕ್ಕೆ ನೀವೇನು ಹೇಳುವಿರಿ ?

